
Le dotur Aldo Marcocci é demez dai 19 ai 30 d’agost, al vëgn sostituí dala 
doturia Arianna Pinazza, che fajará sorvisc te so ambulatore  328 11 41 331. 
  

SAN MARTIN Y LUNGIARÜ 
                
Le Movimënt Catolich di Ëi dla Diozeja s’abina a süa sentada da d’altonn, ai 
31 d’agost, dales 9.15 ales 12.15,  tl Zentrum Pastoral a Balsan dlungia le 
Dom. Forsc podessel ti interessé a un o l’ater; info plü avisa sot a www.kmb.it 
        

SAN MARTIN 
                
La domënia, ai 25 d’agost, dala Gran Mëssa rengraziunse Idî por i 5 agn che 
siur Iaco é sté ploan chiló San Martin, y dedô s’abina döta la comunité tl salf di 
stödafüch a n’agape de conferta, a chëra che les families é bel periades da 
porté val’ da mangé y da bëre.       Le Consëi de Cöra 
        

LUNGIARÜ 
                
La Uuniun di Seniors da Lungiarü inviëia düc i seniors sura i 60 agn incö 
domënia, ai 11 d’agost, dales 12.00, ala griliada tla ütia dla segra. Le cost  
porom é de 5,00 euro – prenotaziuns pro Annelies al numer 346 35 87 173. 
      
La domënia, al 01 de setëmber, dala Gran Mëssa, tol ince Lungiarü comiè da 
siur Iaco y dedô inviunse döta la comunité tl salf de paisc a fá n pü’ de 
conferta pro val’ da mangé y da bëre.       Le Consëi de Cöra 
                                           - - - - - - - - - - - - - -. 
 
Sëra folcloristica cun le grup “Bal Popolar Val Badia” y intratignimënt musical 
en vëndres, ai 16 d’agost, dales 21.00 tla palestra da Lungiarü.   
         
Conzert de cianties y dias cun le Cor de Dlijia da San Martin y le fotograf 
Mario Clara en domënia, ai 18 d’agost, dales 21.00 tl salf di stödafüch a  
San Martin. 
         
La Musiga da San Martin inviëia ala Festa alaleria sön plaza dl paiun: 
14 d’agost, dales 19.00: daurida dla festa cun musiga y poscibilité da cené; 
15 d’agost, dales 9.30: mëssa te dlijia, dales 10.30: matiné cun liagnes 
blances pro musiga de orghi da man (Armin Dasser), 
dales 14.30: defilada y conzert dla Musiga da San Martin, dales 17.00 musiga 
da bal cun Oswald Verginer. Por le bëre y le mangé fistidiëia la Muisga.  
         
Al é ciamó la poscibilité da se scrí ite al curs da s’arjigné al ejam de trilinguism 
metü a jí dal Sorvisc ai Jogn Val Badia cun Ulrike Frenademez dal lönesc al 
vëndres, 19 - 23 d’agost, vigni dé dales 19.30 ales 21.00 a Picolin. Le curs é 
davert a düc dai 16 agn insö. Iscriziuns sön la plata www.proiec.org. Info plü 
avisa 0474 523 070.  
         
Presentaziun dl liber de poesies y dla mostra “insciö – così” de Mattia 
Maldonado y de Silvia Baccanti en vëndres ai 16 d’agost dales 18.00 tl Istitut 
Ladin a San Martin. La mostra é daverta cina al 01 de setëmber dales 10.00-
12.00 y 15.00-19.00. 
         
La Uniun dl Teater da La Val inviëia ala presentaziun dl’opereta “Le ciastel 
dles stries” de Angelo Trebo y Jepele Frontul (regia Barbara Rottensteiner 
Comploi) che é da odëi ai 16, 18, 23 y 24 d’agost vigni iade dales 21.00 y ai 
24 ince dales 17.00 a La Val tl gran salf. Prenotaziuns 331 26 38 288. 

                  Plata dles Ploanies  
                   San Martin y Lungiarü 

a
 DOMËNIA ia por l’ann C 

 

Vangele do Lüca 12,32-48 
 
Te chël tëmp á Gejú dit a sü discepui: 

Arjignésse n tesur che ne vëgn nia mënder tl cil, 

olache degun lere ne le ciafa y degöna terma ne le mangia sö. 

Deache, olach’al é osc tesur, dailò é inće osc cör. 

Ne stede a ves despié osta cintöna, y lascede verde ostes löms. 

Sëise sciöche chi che aspeta so patrun, che vëgn a ćiasa dala noza, 

y che ti deura pornanch’al tlócora.
 

Beâć i fanć, 

ch’al ürta muntri canch’al vëgn..... 

Stede inće os arjignà! 

Deache le Fi dl Om vëgn da na ora  

ch’i ne s’aspetëis nia.... 

A chël ch’al ti é gnü dè tröp, 

da chël vëgnel ghiré tröp derevers, 

y a chël ch’an ti à afidé tröp, 

da chël ghiraran cotan deplü. 
 
Al nes é gnü dé tröp, y la maiú scincunda ch’i un ciafé é la vita.  
Ara ne se trata nia da valuté sce mia vita me plej o manco.  
Ara nes é gnüda surandada, y i orun fá val’ impara.  
I messun ciaré che i talënc che nes é gnüs surandá portes val’.  
Chël Bel Dî ne s’aspeta da nos nia val’ de straordinar  
o ch’i deventunse n Francësch d’Assisi o na Tarejia da Calcutta. 
I orun s’acontenté cun ci ch’i un ciafé y fá adinfora ci ch’i sun bugn.  
I ciarun da vire l’amur tla cornisc de nostes poscibilités.  
Y chësta cornisc ne lasciunse nia deventé massa strënta, 
porchël se damanunse tres indô sc’i sfrutun bëgn nostes forzes y facultés.  
Spo n’unse nia bria da se temëi dan dal dé che Idî valutará nosta vita 
- te süa iustizia y te süa misericordia.  

http://www.proiec.org/
mailto:ploner.jakob@aruba.it
mailto:anton.gasser@rolmail.net
http://www.unitepastorala.org/


 

                SAN MARTIN LUNGIARÜ 
 

 
   

 

Maria é stada na ëra che á dit de scé  

a n tru che n’ê por ëra nia conesciü.  

Ara s’á lascé ite sön la Parora de Dî.  

Fora por dötes les dificultés,  

che n’ê nia saurides da capí y da azeté, 

ára tigní da so Fi  

y s’á tigní pro Chël Bel Dî. 

Insciö ói ince iö me damané  

dan la figöra de Santa Maria: 

Me lasci baié ados da Chël Bel Dî? 

Sunsi bun/a da desfarenzié mies 

minunghes dales intenziuns de Dî? 

Sái ma da baié porsura Chël Bel Dî 

o sunsi ince bun/a da ascuté  

ci che ël ó me dí? 

M’á Chël Bel Dî datrai bele dit ite  

val’ te mia vita? 

M’é süa noela bele n iade jüda a cör? 

O ne me dij sües parores apëna  

plü val’? 

Conësci porsones davertes ala grazia 

de Dî tla storia dl monn o dlungia me? 

Me lasci invié da ponsé do  

o lasci ponsé plü ion i atri? 

Pënsi do sön le significat de mia vita? 

Röia mi pinsiers ince sön la fede? 

11.08.19 

19
a
 DOMËNIA DL ANN C  

Clara d’Assisi 

 

 9.00 Corona 

 9.30 Gran Mëssa dla Comunité 
 cun benedisciun dl tëmp  

 11.00 Bato de Pooja Verginer  

 7.55 Corona 

 8.15 Gran Mëssa dla Comunité 
  cun benedisciun dl tëmp 
 15.00 Corona tla capela de S. Ujöp 

12.08.19 

Lönesc      Giovana Franzisca 

               (don Claudio) 

13.08.19  

Dedolönesc 

Iaco Gapp, Ciascian, Ipolit 

 19.30 Mëssa 
      por fam. Paul Pedevilla 

              (don Claudio) 

14.08.19  

Dedemesaledema 

Maximilian M. Kolbe, Minert 

  15.30 Mëssa tla Ciasa de Palsa 

18.30  Mëssa prefestia 
  en onur de Santa Gianna Beretta Molla 

  de rengr. fam. Martin y Teresa Costalunga 

 20.00  Mëssa (don Claudio)  
      a d’intenziun 

       

15.08.19 

S. MARIA DAL CIÜF 

Santa Maria tuta sö tl Cil 
Assunta 

 9.30  Mëssa solëna en onú de S. Maria 
  cun prozesciun incër dlijia 
  y benedisciun dl ciüf 

    

 18.00 Corona dl gran santú 

 7.55 Corona 

 8.15 Mëssa solëna en onú de S. Maria 
  cun benedisciun dl ciüf  

 15.00 Corona tla capela de S. Ujöp 

16.08.19 

Vëndres    Stefan, Alfred, Cristian 

Confesciuns sö Oies 16.30-18.00 

 19.00 Adoraziun chîta 

 19.30 Adoraziun deboriada 

 7.30 Mëssa 
      de rengraz. fam. Pio Clara 

17.08.19 

Sabeda 

Iazint, Iuta 

 15.30 Mëssa tla Ciasa de Palsa 

18.30  Mëssa prefestia 
  dl ann + Maria Fiung Rives  
  + Mario Brivio  
  + Giovanni Flöss y familia 

  

 20.00  Mëssa prefestia 
   + Giovanni Costa, Ostí Vedl  
   por fam. Daporta, Grones     

18.08.19 

 DOMËNIA DL ANN C  

 

 9.00 Corona 

 9.30 Gran Mëssa dla Comunité 
  cun benedisciun dl tëmp 

  + Elena Pasquin 

 7.55 Corona 

 8.15 Gran Mëssa dla Comunité 
  cun benedisciun dl tëmp 
 15.00 Corona tla capela de S. Ujöp 

   

 

Do usanza gnôl metü tl cëst da porté a benedí sön n funz de armaies y de se,  
it’amez na rösa (S. Maria) y n gile (S. Ujöp), incëria rosmarin, jalvá, aussënt, mënta,  
arnica, ampömes, spisc de blâ; lapró pól ciamó gní injunté melissa, basile, erba dales  
baujies, ciarí mat, ciüfs dala siara, ciüfs ghei d’urt y d’atri. 

 


